
				এই পাতাটির মুদ্রণ সংশোধন করা প্রয়োজন। 
ডেপুটীর জীবন । J)ዋ
AMAeASAeeAAASA SAASAASAASAAMSeAAASA SAASAASAASAASAASAAAS SeS SSAS SSAS SAeeMAAAS AAASASAAAAASA SSASAS SSAS
তখন দাদ। চাকুরীর উদ্দেশ্বে কুচবিহার গিয়া গোবিন্দবাবুর শরণাপন্ন হইলেন। P. W. Departmente fifii stafāt মুহুরীরূপে প্রথম নিযুক্ত হইয়া পরে সময় সময় SubOverseerএর কার্য্যেও অস্থায়ীভাবে নিযুক্ত হইতেন । এইরূপ ৪৫ বৎসর তিনি কুচবিহারে চাকুরী করিলেন। অবস্থাও একটু ফিরিল। কিন্তু এ স্থদিন বেশী চলিল না। দাদা বড় শান্তস্বভাবাপন্ন যুবক ছিলেন। গ্রামের সকলেই তাহার প্রশংসা করিত। দুর্ভাগ্যক্রমে কুচবিহার থাকার সময় তিনি নেশার বশীভূত হন। হঠাৎ চাকুরী ছাড়িয়া তিনি এক দিন বাড়ী চলিয়া আসেন। উন্মাদ অবস্থ। । এই অবস্থায়ই র্তাহার অবশিষ্ট জীবন অতিবাহিত হইয়াছিল। পিতা মাত৷ স্ত্রী পুত্ৰ সকলের সহিত দুর্বব্যবহার করিতেন। মাঝে মাঝে বেশ জ্ঞান হইত ও তখন ভাল ব্যবহারও দেখাইতেন । র্তাহার এক কন্যা শ্ৰীমতী সরোজিনী ও পুত্ৰ শ্ৰীমান যোগেশ এই চাকুরী অবস্থায় ও অব্যবহিত পরে জন্মগ্রহণ করে। পরে একটী কন্যা ও পুত্র জন্মিয়া বাল্যকালেই তাহারা অনন্তধামে চলিয়া যায়। দাদার সজ্ঞান অবস্থায় আমাকে বড় স্নেহ করিতেন, আমার পাঠ্য পুস্তকাদি নিজে ব্যগ্রতার সহিত সংগ্ৰহ করিয়া দিতেন । পরে উন্মাদ অবস্থায় আমার স্ত্রী পুত্রদিগকে বড় ভালবাসিতেন । তাহাদিগকে সুখাদ্য সংগ্ৰহ করিয়া দিতে প্রয়াসী হইতেন। এবং তাহাদের প্রদত্ত আহাৰ্য্য বড় আনন্দে গ্রহণ করিতেন । বধুঠাকুরাণী বড় কৰ্ম্মঠা কিন্তু ক্রোধপরায়ণ রমণী ছিলেন।

